
Pennod 5: Diogel


Chapter 1: Leadership


Matrics 5.3: Rheoli Argyfyngau
  
Cwmpas   
Beth sydd yn y matrics hwn? 
Anaffylacsis 
Dadebru
Cyffuriau a Dyfeisiau Brys
Delio gydag Oedi gydag Ambiwlansiau
Beth sydd ddim yn y matrics hwn? 
[Mae'r adran hon wedi'i gadael yn wag yn fwriadol]

Cwestiynau Allweddol i'w hystyried ar gyfer y Matrics hwn. 
A ellir rhoi sicrwydd bod cyffuriau a reolir yn cael eu cadw'n ddiogel yn y practis ac y rhoddir cyfrif llawn amdanynt? 
Os bydd anaffylacsis yn digwydd yn y feddygfa, a ellir darparu tystiolaeth y byddai cyffuriau priodol ar gael yn rhwydd ac y byddai'r holl staff perthnasol yn ymwybodol o’r ffordd i gael gafael ar y cyffuriau a'r offer sydd eu hangen, ac yn cael y wybodaeth ddiweddaraf am reoli anaffylacsis? 
A ellir rhoi sicrwydd y byddai staff perthnasol yn cael y wybodaeth ddiweddaraf am reoli MI acíwt mewn practis cyffredinol? 
A ellir cadarnhau bod y diffibriliwr yn addas at y diben a bod yr holl staff yn gwybod ble mae wedi'i leoli? 
Faint o staff sydd wedi cael hyfforddiant priodol mewn Cymorth Bywyd, CPR, defnyddio diffibriliwr? 
A oes gan y practis bolisi yn nodi pwy sy'n gyfrifol am wirio dyddiadau dod i ben cyffuriau brys, padiau diffibriliwr ac adnewyddu'r stoc.
A yw tîm y practis wedi cytuno ar broses ar gyfer rheoli cleifion ar y safle sy'n aros i ambiwlans brys gyrraedd?

Hunanasesiad ar lefel 1 ar gyfer y matrics hwn 					 
Mae Lefel 1 pob matrics yn darllen fel a ganlyn: - 					 
 
[bookmark: _Hlk161925603]Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os nad ydych yn gallu bodloni'r meini prawf ar gyfer lefel 2.  
 
Beth i'w ddangos i hunanasesu fel lefel 2 ar gyfer y matrics hwn?  
 
[bookmark: _Hlk161925583][bookmark: _Hlk161926168]Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto.

Enghreifftiau (nid rhestr gynhwysfawr) y gallai bodloni hunanasesiad lefel 2 eu cynnwys:  
Anaffylacsis –cadarnhau bod yr holl feddyginiaeth a'r offer angenrheidiol i ddelio ag anaffylacsis yn yr ystafell driniaeth a bod gwiriadau cyfnodol yn cael eu gwneud i sicrhau bod popeth o fewn ei ddyddiad dod i ben. Fodd bynnag, er y credir ei fod yn debygol y dylai staff clinigol fod yn gymwys gan eu bod i gyd wedi cael arfarniadau yn ddiweddar, ni ellir cadarnhau bod pob aelod perthnasol o staff wedi cael eu hyfforddi i adnabod a rheoli anaffylacsis (o fewn cwmpas eu hymarfer). 
Dadebru – cael diffibriliwr sydd wedi'i leoli yn Ystafell Driniaeth 1 ac sydd â dogfennau sy'n caniatáu cadarnhad bod hyn yn cael ei wirio'n rheolaidd - ond nad oes dogfennau o unrhyw ddiweddariadau gyda'r tîm ar ei ddefnydd. 
Cyffuriau a Dyfeisiau Brys –  bod â system ar gyfer sicrhau bod gan y practis stoc briodol o feddyginiaethau y gallai fod ei hangen ar gyfer defnydd brys – yn y practis a, chan ei fod yn bractis gwledig, ymhell o ysbyty cyffredinol ardal, mewn bag argyfwng meddyg. Gall hefyd gofnodi bod y stociau hyn yn cael eu diweddaru'n rheolaidd gyda dyddiadau dod i ben sy'n cael eu gwirio. Fodd bynnag, nid yw'n gallu cadarnhau bod yr ystod o feddyginiaeth yn unol â'r canllawiau cyfredol. 
Delio gydag Oedi gydag Ambiwlansiau - Mae'r meddyg teulu yn ysgrifennu yn y cofnod clinigol yr hyn y gofynnon nhw i'r derbynnydd a nyrs y practis ei wneud a'r hyn atebodd Ymddiriedolaeth Gwasanaethau Ambiwlans Cymru am oedi gydag ambiwlansiau, ond does fawr mwy na hyn a dim rhannu dysgu wedyn i drafod beth, os rhywbeth, y gellid bod wedi'i wneud yn wahanol.
 
Gallai dogfennau i gefnogi enghreifftiau o'r fath gynnwys dogfennu DDdAau, newidiadau i oruchwyliaeth, cofnodion sesiynau dysgu, ac ati. 
 
DS:  Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn?   
 
[bookmark: _Hlk161928353][bookmark: _Hlk161925622][bookmark: _Hlk161928604]Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.


Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau. 
 
Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys:  
Anaffylacsis – Ar ôl digwyddiad anaffylactig diweddar yn y practis pan wnaeth y partner iau drin y sefyllfa mewn ffordd arbenigol, roedd trafodaeth yng nghyfarfod y partneriaid yn cynnwys adlewyrchiad y gallai clinigwyr eraill fod wedi bod yn llai medrus. Trefnu sesiwn hyfforddiant gloywi, dan arweiniad y partner iau.
Dadebru – Cynyddodd y digwyddiad anaffylacsis ymwybyddiaeth y gallai fod angen mynd i'r afael ag agweddau eraill o allu’r practis i ddarparu gofal brys. Penderfynir gwirio, yn anffurfiol, gyda'r holl staff a yw eu hyfforddiant CPR yn gyfredol, ac a allent ddweud ble roedd y diffibriliwr. Dysgwyd digon o hyn i benderfynu bod angen dull mwy strwythuredig, felly trefnwyd dwy sesiwn ar wahân o hyfforddiant CPR a holiadur ôl-hyfforddiant cyflym i sicrhau bod yr hyn a ddysgwyd wedi ei gofio. 
Cyffuriau a Dyfeisiau Brys – Ysgogwyd ymyriadau anaffylacsis a dadebru i edrych ar y ffordd y mae cnawdnychiant myocardiaidd acíwt yn cael ei drin yn y practis. Mae un o'r partneriaid meddygon teulu yn dyfeisio sesiwn loywi gyflym ar y mater, ac mae nodyn atgoffa yn cael ei sefydlu i wirio argaeledd aspirin 300mg, GTN a chynnal a chadw diffibriliwr yn rheolaidd. 
Delio gydag Oedi gydag Ambiwlansiau – Yn y cyfarfod amser cinio dydd Llun, lleisiodd meddyg teulu cyflogedig ei phryder am oedi gydag ambiwlansiau. Roedd hi wedi trefnu derbyniad brys i blentyn â pheswch, anadlu cyflym a thwymyn, ond dywedwyd wrthi y byddai angen aros am 3 awr i'r ambiwlans. Dywedodd bod yn rhaid iddi ddweud wrth rhieni'r plentyn i yrru eu plentyn i'r ysbyty eu hunain. Mae Rheolwr y Practis yn cofio derbyn cylchlythyr gan Indemniad Practis Meddygol Cyffredinol (GMPI) am y mater hwn a daeth o hyd i ganllawiau ar hyn yn adran Cwestiynau Cyffredin gwefan GMPI a derbyniodd y bartneriaeth hyn. 

Gallai dogfennau i gefnogi enghreifftiau o'r fath gynnwys: 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu y practis yn deillio o DDdA. 
Crynodebau o adborth o arolygon staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 
 
Beth i'w ddangos i hunanasesu fel lefel 4 ar gyfer y matrics hwn?   
[bookmark: _Hlk161915653][bookmark: _Hlk161923824]Lefel 4: Sicrwydd Sylweddol.Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar   
lefel 2 yn benderfyniad i weithredu newid, ond heb werthusiad   
lefel 3 yn newid wedi ei weithredu gyda gwerthusiad wedi'i gofnodi  
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 
 
Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys:  
Anaffylacsis – Er, yn ffodus, nad oedd angen wedi codi i orfod delio â mwy o adweithiau anaffylactig yn y practis yn y flwyddyn ddiwethaf, yn hyderus bod newidiadau a wnaed i systemau yn gadarn ac yn addas at y diben, a bod diweddariadau rheolaidd a gynlluniwyd wedi rhoi gwybod i'r tîm am ymwybyddiaeth o reolaeth. 
Dadebru – mae systemau ar waith bellach sy'n gwarantu cymhwysedd parhaus y tîm mewn CPR. Mae rhai meddygon teulu wedi datblygu eu cymhwysedd i lefel uwch tra bod hyd yn oed y gweithwyr mwyaf newydd yn y dderbynfa yn gymwys ar gyfer CPR sylfaenol.  
Cyffuriau a Dyfeisiau Brys – yn gallu sicrhau bod stoc o gyffuriau a reolir yn cael ei rheoli ar y lefel uchaf (Trefniadau llywodraethu cyffuriau a reolir) flwyddyn ar ôl blwyddyn. 
Delio gydag Oedi gydag Ambiwlansiau – Adlewyrchodd Rheolwr y Practis fod canllawiau GMPI (gweler uchod ac yn yr adran gyfeirio) yn amlygu'r angen i gofnodi asesiad risg meddyg teulu yn y cofnodion meddygol bron ar unwaith (mae'r canllawiau'n cydnabod y byddai unrhyw gofnodi mewn amgylchiadau o bwysau mawr mewn argyfwng, yn digwydd ar ôl y digwyddiad). Tynnwyd sylw’r meddygon teulu at hyn ac mae gwirio cofnodion derbyniadau i'r ysbyty lle gwnaed penderfyniad i beidio ag aros am ambiwlans yn cael eu gwneud yn y fan a’r lle bob hyn a hyn er mwyn cydymffurfio â chofnodi asesiadau risg o'r fath. O ganlyniad, mae dogfennau o'r fath bellach yn rhan o ddiwylliant y practis. 

Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn.   
  
Beth i'w ddangos i hunanasesu fel lefel 5 ar gyfer y matrics hwn?   
 
[bookmark: _Hlk161915751][bookmark: _Hlk161923845]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydlynydd Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).

Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu gwaith gyda chydweithredfa/clwstwr y GMC a derbyn adborth gan aelodau, adolygiad cymheiriaid gan bractis arall, neu archwiliad gan gorff swyddogol fel AGIC neu Llais. Dylai gwaith eisoes fod wedi bodloni'r gofynion ar gyfer Lefel 4 - h.y. mwy nag un cylch dysgu – felly ni fyddai rhannu cylch dysgu heb ei ddatblygu yn cyfrif ar gyfer Lefel 5.   	 
  
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys:  
Mae un meddyg teulu yn feddyg teulu BASICS. O ganlyniad, mae ganddi wybodaeth fanwl am reoli argyfwng cyn ysbyty. O ganlyniad, mae systemau mewnol ar lefel uchel o lywodraethu. Mae ei sgiliau yn hysbys i gydweithredfa’r GMC, ac mae wedi rhannu protocolau a hyfforddiant gyda nhw. 

[bookmark: _Hlk163639688]Canllawiau Cenedlaethol ac adnoddau (rhai dolennau ar gael yn Saesneg yn unig)
Resuscitation Council UK – Canllaw cymorth bywyd sylfaenol i oedolion 
Ombwdsmon Gwasanaethau Cyhoeddus Cymru – Taflen Ffeithiau Oedi gydag Ambiwlansiau
Ymddiriedolaeth GIG Gwasanaethau Ambiwlans Cymru – Galwadau 999 ac Ambiwlansiau Brys
GMPI – Cymhwyso'r cynllun ar gyfer GMPI lle mae oedi gydag ambiwlansiau yn y gymuned 
Comisiwn Ansawdd Gofal – Trefniadau llywodraethu cyffuriau a reolir 
Canllawiau: Anaffylacsis | Resuscitation Council UK
CThThCG - Uned Gwenwynau Cenedlaethol Cymru - Canolfan Therapiwteg a Thocsicoleg Cymru Gyfan (gig.cymru)
Cymdeithas Brydeinig Gofal Cychwynnol – BASICS 
Cyffuriau ar gyfer bag y meddyg: 1 - Oedolion | Bwletin Cyffuriau a Therapiwteg (bmj.com) (2015)
Cyffuriau ar gyfer bag y meddyg: 2–plant | Bwletin Cyffuriau a Therapiwteg (bmj.com) (2015)

Dogfennau enghreifftiol a gyflwynir gan bractisau yng Nghymru. 
  




PENNOD 5 – DIOGEL Er mwyn cynnal rheolaeth ar y fersiwn, peidiwch ag argraffu nac arbed yn lleol oherwydd gall y cynnwys newid. This document is available in English.

